
Ágrip 

Í þessari ritgerð verður fjallað um hvernig í samfélaginu leynast ólíkar formgerðir manna og 

hvernig út frá þeim geta myndast staðalímyndir. Upphaf stjörnukerfisins verður skoðað 

stuttlega og litið til tengsla þess við upphafsdaga stúdíókerfisins í Hollywood. Þá verður 

skoðað hvað það er sem á þátt í að móta ímynd stjörnunnar og hver áhrif hennar eru á 

aðdáendur. Kenningar Orrin E. Klapp verða skoðaðar en hann þróaði hugtakið um félagslegar 

formgerðir og nefnir þrjár sem hann telur ráðandi, þær eru góði gæinn, töffarinn og skvísan. 

Katharine Hepburn verður tekin sem dæmi um kvenstjörnu sem ekki þótti passa inn í ráðandi 

formgerðir í samfélaginu en hún hafði þá ímynd að vera strákastelpa. Strákastelpa er hugtak 

sem verður skoðað með bókina Tomboys eftir Michelle Ann Abate til stuðnings. Farið verður 

stuttlega í æsku og feril Hepburn með hjálp ævisagna sem skrifaðar hafa verið um hana. Talið 

er að uppeldi hennar hafi átt stóran þátt í mótun hennar sem einstaklings og átti hún að hafa 

tekið oft að sér hlutverk í kvikmyndum sem voru keimlík hennar eigin persónuleika sem átti 

að útskýra hversvegna hún fékk meira lof fyrir frammistöðu sína í þeim kvikmyndum en 

öðrum. 

Inngangur 

 

Í þessum skrifum verður farið yfir hugmyndir sem tengjast stjörnufræðum og litið til þess 

hvernig fólk fellur í mismunandi formgerðir í samfélaginu. Í hverri formgerð geta myndast 

staðalímyndir sem taldar eru neikvæðar og órökréttar. Skoðað verður hvernig ráðandi 

persónugerðir finnast í samfélaginu og hvernig margar andstæðar hliðar geta fundist í sömu 

manneskju. Kenningar Orrin E. Klapp verða m.a. skoðaðar en hann þróaði hugmyndina um 

mismunandi persónuformgerðir í samfélaginu og nefnir þrjár sem hann telur ráðandi, þær eru 

góði gæinn, töffarinn og skvísan. Klapp ræðir m.a. „stjörnuna“ sem ákveðna persónugerð og 

nefnir Katharine Hepburn í því samhengi.  

Jafnframt verður hér hugað að því hvernig tengja má Hepburn stjörnufræðum og 

hvernig hún passar í persónuformgerðina strákastelpa. Tekist verður á við ímynd hennar í 

almennri menningarumræðu og hvernig hún birtist áhorfendum í kvikmyndum. 

Slúðurmiðlarnir leika stórt hlutverk í ímyndasköpun stjarna, allt óformlegt tal um vel þekkta 

einstaklinga, líkt og þar á sér stað, er skýrasta dæmið um hve þessir einstaklingar eru stór 

hluti af dægurmenningu og daglegu lífi okkar. Hepburn var þekkt fyrir að forðast fjölmiðla 

eins og hún gat og hafnaði flestum viðtölum á ferli sínum. Áhrif þess verða skoðuð. Þá 

verður samanburður gerður á því hvernig ímynd hennar var teflt fram í ævisögum sem 

skrifaðar voru um hana af ólíkum aðilum.  

Snert verður á upphafi stjörnukerfisins, tengslum þess við upphafsdaga stúdíókerfisins 

og rakið hvernig leikkonan Florence Wallace var ein sú fyrsta til þess að verða þekkt stjarna 

undir eigin nafni.  Saga hennar er gott dæmi um þau áhrif sem fréttamiðlarnir hafa á ímyndir 

stjarnanna og frægð þeirra. Þá verður sérstakri athygli beint að bókunum Stars og Heavenly 

Bodies: Film Stars and Society eftir Richard Dyer og The Star System: Hollywood´s 

Production of Popular Identitie eftir Paul McDonald, þegar hugað er að kenningum um 

hlutverk stjörnunnar, mótunarþáttum hennar og hvernig stjarnan varpar ljósi á lífstíl 

nútímasamfélags.  

Auk þess að vera stjarna þá hafði Hepburn þá ímynd til að bera að vera strákastelpa 

og skoðaðir verða hlutir sem eiga þátt í að móta þá ímynd. Strákastelpa er hugtak sem oft er 

notað í umræðum um kyn og jafnvel kyngervi. Má segja að orðið sé huglægt en mismunandi 

er hvaða skilgreiningar fólk leggur í það. Sitt sýnist hverjum um hvað er stráka- eða stelpuleg 

hegðun. Skoðaður verður uppruni hugmyndarinnar um strákastelpu og helstu einkenni hennar 

með bókina Tomboys eftir Michelle Ann Abate til stuðnings. Hepburn neitaði alla tíð að 

fylgja félagslegum viðmiðum þegar það kom að þeim hugmyndum sem samfélagið hafði um 

konur. Rýnt verður í hver helstu einkenni strákastelpunnar eru og reynt að svara því hvað það 

olli því að Hepburn þótti hafa þá ímynd. Var það t.d fataval hennar, en hún var þekkt fyrir 

afslappaðan stíl og fyrir það að ganga alltaf í buxum frekar en kjólum sem tíðkaðist lítið hjá 

konum á fjórða og fimmta áratuginum.  

Það vekur ætíð eftirtekt þegar einhver syndir á móti straumnum þegar kemur að 

samfélagslegum viðmiðum. Leikkonan Katharine Hepburn var eitt þessara tilfella og spyrja 

má hvað það var sem gerði hana öðruvísi? Auk leikhæfileikanna var það frumleiki hennar, 

líflegur persónuleiki, sjálfstæði og persónulegur stíll sem vakti athygli heimsins, og mína, og 

gerði hana frábrugðna samstarfsfólki sínu. Til eru ótalmargar ævisögur um líf Hepburn og 

nauðsynlegt er að nálgast hana í víðu samhengi, en ekki styðjast aðeins við þá sem hún 

skrifaði sjálf. Sjálfsævisaga hennar, Me: Stories of My Life, veitir kannski skilning á henni 

sjálfri sem persónu, en snertir aðeins stuttlega á sögulegum ferli hennar sem leikkonu. 

Mikilvægt er að skoða aðrar hliðar á sögu hennar. Í því skyni verður stuðst við ævisögurnar 

Katharine Hepburn: A Biography eftir Gary Carey og Kate: The Woman Who Was Katharine 

Hepburn eftir William J. Mann. 

Loks verður sagt stuttlega frá ævi Katharine Hepburn ásamt, upphafi ferils hennar og 

frægðinni. Rýnt verður í nokkrar af þeim kvikmyndum sem hún fékk mest lof fyrir. 

Kvikmyndir eins og Little Women (1933, George Cukor) en í henni var hún talin leika 

persónu sem var samhliða persónuleika hennar sem strákastelpu. 

1. kafli: Upphaf stjörnukerfisins  

 

Í árdaga kvikmyndanna voru leikarar aðeins aukaatriði. Þeir voru ekki aðalaðdráttaraflið, 

heldur komu áhorfendur fyrst og fremst til þess að verða vitni að þessari nýju og spennandi 

tækni sem hreyfimyndirnar voru.
1
 Með tímanum fóru áhorfendur að greina á milli mynda út 

frá framleiðendum. Annaðhvort fóru þeir að sjá t.d. Edison, Vitagraph eða Pathé mynd, en 

kvikmyndagerðarmennirnir eða leikararnir fengu litla sem enga viðurkenningu fyrir störf sín. 

Um 1908 fóru framleiðendur hinsvegar að hafa leikara á samningi hjá sér og þ.a.l. fóru 

áhorfendur að sjá sömu andlitin birtast oftar.
2
 Árið 1909 fóru áhorfendur að sýna frekari 

áhuga á uppáhaldsleikurum sínum með því m.a. að spyrja starfsmenn kvikmyndahúsa um 

nöfn leikaranna eða óska eftir myndum af þeim frá kvikmyndaverunum.
3
 Hollywood bjó til 

stjörnuna í fyrstu, en síðar einnig misáhrifamikil umboðsfyrirtæki sem tengdust Hollywood á 

margvíslegan hátt. Hollywood hafði mikil völd yfir leikurum sínum, ekki aðeins með því að 

stjórna því í hvaða kvikmyndum stjörnurnar léku heldur einnig hvort þær birtust á t.d. 

veggspjöldum og í glanstímaritum.
4
 

Í bókinni The Star System:Hollywood´s Production of Popular Identities, eftir Paul 

McDonald, rifjar hann upp söguna af því hvernig stjörnukerfið kom til. Á fyrstu áratugum 

tuttugustu aldar héldu kvikmyndaverin nöfnum leikara sinna leyndum, þrátt fyrir óskir 

áhorfenda. Kvikmyndaverin óttuðust að ef leikararnir öðluðust frægð og áhorfendur færu að 

þekkja þá með nafni myndu þeir óska eftir hærri launum, sem þeir síðar gerðu. Öll stærstu 

kvikmyndaverin fylgdu þessu fyrirkomulagi. Það var ekki fyrr en árið 1910 sem þetta 

breyttist þegar Carl Laemmle, forstjóri Independent Motion Picture, sem seinna varð að 

Universal Studios, náði leikkonunni Florence Wallace á samning hjá sér. Hún hafði verið á 

samningi hjá Biograph, sem var eitt af fyrstu kvikmyndaframleiðslufyrirtækjunum. Wallace 

hafði fram að þessu aðeins verið kölluð „The Biograph girl“. Laemmle hafði líklega grun um 

hvaða áhrif stjörnudýrkun myndi hafa á markaðinn. Hann hafði það að markmiði að gera 

Wallace þekkta almenningi og keypti pláss í víðtæku viðskiptablaði til þess að birta fréttir um 

hana. Hann birti fyrst falska frétt um að Wallace, sem var þá nafngreind í fyrsta skipti með 

sínu rétta nafni, hefði látið lífið í hörmulegu bílslysi. Í kjölfarið lét hann svo birta grein um 

                                                 

1
 Tom Gunning, „The Cinema of Attraction: Early Film, It´s Spectator and the Avant- Garde“. 

2
 Kristin Thompson, David Bordwell, Film History, New York: McGraw- Hill Higher Education, 2010, bls. 30. 

3 Kristin Thompson, David Bordwell, bls. 30-31. 
4 Richard Dyer, „Himneskir líkamar“, Kvikmyndastjörnur, Reykjavík: Háskólaútgáfan, 2006, bls. 36. 

hún væri enn á lífi og við góða heilsu. McDonald talar þó um að upphafið megi jafnvel rekja 

mun aftar í tímann.  

Þrátt fyrir að nöfn leikara hafi aldrei verið nefnd í árdaga kvikmyndanna þá eru til 

heimildir, sem vísa til þess að framleiðendur hafi auglýst leikara sína löngu fyrir Wallace-

atvikið, en sviðsleikarar hófu að ferðast um Bandaríkin og unnu sér inn frægð þannig.
5
 

Leikhúsin áttu þannig að hafa verið frumkvöðlar þegar að þessu kom. Á nítjándu öldinni 

höfðu bandarísk leikhús m.a. skapað sitt eigið stjörnukerfi og sýnt fram á þau verðmæti sem 

gátu falist í því fyrir skemmtanaiðnaðinn að efla frægð einstaklinga.
6
 Atvikið með Florence 

Wallace er þó talið vera fyrsta skipti þar sem nafn kvikmyndaleikara verður þekkt af 

almenningi og um leið fyrsta dæmið um stýringu á ímynd stjörnu.
7
 Þetta atvik er eins og 

gjörning í líkingu við þá sem þekkjast í dag, þegar stjörnur eru t.d. sagðar vera í 

ástarsamböndum án þess að það sé fótur fyrir því, eða þegar búin eru til einhvers konar 

hneyksli eins og að láta handtaka sig fyrir að aka undir áhrifum áfengis í þeim tilgangi einum 

að auglýsa nýjustu kvikmyndina þeirra. Stjörnukerfi líkt og í Bandaríkjunum gæti aldrei 

þrifist hér á Íslandi í okkar samfélagi þar sem við erum of fá og nándin of mikil, en 

félagsfræðingurinn Francesco Alberoni taldi að stórt samfélag væri eitt af lykilatriðum þess 

að stjörnukerfi gæti þrifist.
8
 Stjörnur geta ekki þekkt alla, en allir geta þekkt stjörnuna.

9
  

Paul McDonald talar um það í bók sinni að í fyrsta lagi birta þessir miðlar almenna 

mynd af stjörnukerfi Hollywood, mynd af stjörnunni sem geislar af glæsileika, auði og 

fegurð. En í öðru lagi birta miðlarnir einnig mynd af stjörnunni sem raunverulegum og 

sjálfstæðum einstaklingi. Með því að tengja miðlana á þennan hátt við stjörnuna sem 

einstakling, búa þeir til tiltekin sérstæð auðkenni hennar.
10

 Í bók P. David Marshall, Tom 

Cruise, The Construction of a Contemporary Film Celebrity, ræðir hann hugtak sem hann 

kallar „líkamlegi leikarinn“ en það á við um það þegar áhorfendur, rétt eins og 

kvikmyndaiðnaðurinn, skilgreina kvikmyndaleikara út frá líkamlegum eiginleikum þeirra. 

Iðnaðurinn og áhorfendur bera s.s. kennsl á sérstök líkamleg auðkenni leikarans sem gera 

hann frábrugðinn öllum öðrum. Þessi orðræða leggur áherslu á fegurð eða skort á henni og 

                                                 

5 Paul McDonald, The Star System: Hollywood´s Production of Popular Idefntities, London: Wallflower Press, 

2000, bls. 16-17. 
6 Paul McDonald, bls. 15-16. 
7 Richard Dyer, Stars, London: British Film Institute, 1998, bls 10. 
8 Sama rit, bls. 7. 
9 Sama rit, bls. 7. 
10 Paul McDonald, bls. 5.  

beinir athygli okkar að einhverju sérstöku sem fangar athygli okkar í fari leikarans. Það getur 

verið t.d. nef, augu, göngulag, bros eða þess vegna allur líkaminn.
11

  

Hepburn var ætíð þekkt fyrir sérkennilegt og einkennandi útlit. Þegar hún kom í fyrsta 

sinn til Hollywood til þess að hitta George Cukor leikstjóra sinn fyrir kvikmyndina A Bill of 

Divorcement (1933, George Cukor), taldi hann mikla þörf á útlitsbreytingum. Cukor átti ekki 

að hafa verið mjög hrifinn af klæðnaði hennar þegar hann tók á móti henni og var gerð 

yfirhalning á útliti hennar. Hann sendi eftir hárgreiðslukonu til þess að klippa hárið á henni 

stutt. Það var þvegið með sjampói, sem búið var til úr eggjum, til þess að gefa því meiri þykkt 

og gljáa. Hann vildi að húð hennar yrði gerð lýtalaus og augnhár hennar gerð lengri með 

förðun. Hún var með grannt andlit en fallega beinabyggingu, freknur í andliti, rautt hár og 

mjög hávaxin.
12

 Leikkonur voru þekktar fyrir að svífa mjúklega og tignarlega fram og tilbaka 

á sviði en göngulagi Hepburn var lýst sem göngulagi maraþonhlaupara á hlaupum og átti 

líkaminn að hafa verið stirður og rödd skjálfandi.
13

  

Þessi hlutgerving leikarans einkennist oftar en ekki af nafnskiptum, þ.e. einn 

þáttur/andlitshluti stendur fyrir allan leikarann og tengist raunveruleika hans frá einni mynd 

til annarrar. Þetta ferli er ekki einungis mótað af iðngreininni einni eða af áhorfendum. 

Iðnaðurinn reynir að greina smekk almennings og byggir þar á margskonar 

skoðanakönnunum. Gott dæmi um tilraunir til slíkrar forgreiningar úr sögu 

kvikmyndaiðnaðarins má sjá í hlutverkaprófum (e. screen test), þar sem leikari er 

kvikmyndaður til þess að reyna átta sig á söluverðmæti hans og verðmæti fyrir 

kvikmyndaverið. Ef prófið kemur vel út þá er leikarinn látinn reyna sig í kvikmynd í fullri 

lengd og markaðsettur sem smástirni eða rísandi stjarna.
14

 Fyrir hennar fyrsta hlutverk, í 

kvikmyndinni A Bill of Divorcement, þurfti Hepburn t.d. að fara í slíka hlutverkaprófun. Hún 

tók upp prufu en ákvað að fara aðra leið en ætlast var til og valdi atriði úr eldra leikriti sem 

hún hafði leikið í áður. Því næst var prufan send til Hollywood en fékk hún lítið lof frá David 

O. Selznick, yfirframleiðslustjóra kvikmyndaversins RKO og Cukor. Cukor átti að hafa 

fundist Hepburn klaufsk, leikurinn í meðallagi og hún einum of einkennileg í útliti fyrir 

myndavélina. Eitt atvik í prufunni greip þó athygli hans, þar sem Hepburn beygði sig fram til 

þess að leggja frá sér glas. Eitthvað við það hvernig hún bar sig að við það, hreyfði við Cukor 

                                                 

11 P. David Marshall, Tom Cruise, Uppbygging nútímalegrar kvikmyndastjörnu, Reykjavík: Háskólaútgáfan, 

2006, bls. 183-184. 
12 William, J. Mann, Kate: The Woman Who Was Katharine Hepburn, bls. 174. 
13 Gary Carey, A Biography of Katharine Hepburn, Sevenoaks: New English Library, 1985, bls. 19-20. 
14 P. David Marshall, bls. 183-184. 

og var það nóg til þess að hún hreppti hlutverkið.
15

 Hepburn var þarna komin með samning 

hjá RKO sem tryggði henni sitt fyrsta kvikmyndahlutverk. Cukor hefur þ.a.l. séð eitthvert 

verslunargildi í hreyfingum eða útliti Hepburn. 

 

2. kafli: Hollywood og hlutverk stjörnunnar 

 

Á tímum þöglu kvikmyndanna ríkti fákeppni í Hollywood-kvikmyndaiðnaðinum og unnu 

kvikmyndaverin saman að því að eyða allri samkeppni. Það var ekki fyrr en í kringum 1930 

sem þetta breyttist og úr þessar fákeppni byggðist upp kerfi sem átti eftir að breytast lítið 

næstu tuttugu árin. Átta stór kvikmyndaver urðu ráðandi í kvikmyndaiðnaðinum á heimsvísu 

og kölluðust þau „The majors“. Fyrst voru það „The big five“., sem voru Paramount, MGM, 

20
th

 Century Fox, Warner Bros og RKO. Síðan bættust við þrjú minni ver, Universal, 

Columbia og United Artists. Þessi kvikmyndaver réðu ríkjum í Hollywood og til þess að 

verða kvikmyndastjarna þurfti að fá samning hjá einhverju þeirra. Loks voru nokkur ennþá 

minni kvikmyndaver sem kölluðust „The minors“, auk nokkurra sjálfstæðra minni vera.  

Stærstu kvikmyndaverin fimm þurftu að vera með lóðrétta samþjöppun. Þau þurftu að 

eiga kvikmyndahúsakeðju og annast sjálf dreifingu kvikmynda sinna til annarra landa auk 

þess að framleiða myndirnar. Minni verin þrjú áttu ekki kvikmyndahús og unnu þar af 

leiðandi í samstarfi við þau stærri. Þau sérhæfðu sig í framleiðslu á kvikmyndum, sem voru 

ekki eins kostnaðarsamar og þær sem þau fimm stóru framleiddu fyrir stærri 

kvikmyndahúsin. En þau skiluðu hins vegar inn kvikmyndum í minni kvikmyndahúsin. 

Samhliða þeim fimm stóru og minni verunum þremur voru líka nokkur sjálfstæð 

kvikmyndaver starfandi. Þau voru t.d. Monogram og Republic sem framleiddu svokallaðar B-

myndir. B- myndir voru kvikmyndir sem yfirleitt voru gerðar með litlu fjármagni, ekki var 

eins mikið lagt í að kynna þær fyrir almenningi og oftast voru þetta kvikmyndir sem féllu 

ekki innan virtra kvikmyndagreina, eins og vestrar og glæpamyndir.
16

 Hvert kvikmyndaver 

hafði sitt auðkenni þegar kom að kvikmyndastíl. Glæpamyndir komu flestar úr smiðju 

Warnerbræðra, Century Fox framleiddi mikið af svokölluðum búningamyndum eða 

bíómyndum af sögulegum toga og MGM var þekkt fyrir söngvamyndir og mikinn 

                                                 

15Katharine Hepburn, Me: Stories of My Life, bls. 32-34. 
16 Kristin Thompson, bls. 196-200. 

glæsileika.
17

 Hepburn byrjaði sinn kvikmyndaferil hjá RKO en átti svo eftir að færa sig yfir 

til MGM, en lék þó ekki í söngvamyndum eins og þeir sérhæfðu sig í. 

 

2.1 Ímynd stjörnunnar 

 

Stöðu stjörnunnar í kvikmyndum Hollywood er hægt að greina út frá ýmsum sjónarhornum. 

Það er ljóst að almenningur þekkir ekki að fullu raunverulegan persónuleika stjörnunnar utan 

hvíta tjaldsins, heldur aðeins þær fáu birtingarmyndir hennar, sem miðlað er á margvíslegan 

hátt. Þær birtingarmyndir eru m.a. kvikmyndirnar sem þær leika í, ævisögur, auglýsingar, 

viðtöl og greinar í ýmsum dagblöðum og slúðurmiðlum.
18

 Hugtakið „stjarna“ á ekki aðeins 

við um leikara heldur getur líka átt við um íþróttastjörnur, rokkstjörnur og jafnvel þekkta 

stjórnmálamenn. Hugtakið er hins vegar orðið svo ofnotað að það er næstum orðið 

merkingarlaust. Það hefur lengi verið rannsakað og flestar athugasemdir sem upp koma eru 

mótsagnirnar sem kalla má grundvöll stjörnukerfisins. Stærsta mótsögnin sem staldrað er við 

er sú að stjarnan er í sjálfu sér valdalaus en á sama tíma valdamikil. Hún er ekki eins og 

„venjulegt“ fólk en hún var það samt einu sinni. Hún fær gríðarleg laun fyrir vinnu sína og 

hæfileikar virðast vera skilyrði en þrátt fyrir það eru tengslin þar á milli ekki einhlít. Einkalíf 

hennar tengist ekki starfi hennar á neinn hátt en er samt sem áður stór hluti af 

stjörnuímyndinni sem smíðuð er í kringum hana, og má þar nefna þætti eins og ástarævintýri, 

klæðaburð og heimilislíf þeirra.
19

  

Í Himneskir líkamar eftir Richards Dyer talar hann um að stjarnan sé gerð úr því sem 

við köllum yfirleitt ímynd hennar og er mótuð úr kvikmyndahlutverkum og augljóslega 

sviðsettri, opinberri framkomu, en hún sé líka samsett úr framleiddri ímynd og hinni 

raunverulegu persónu sem er tilefni þessa alls.
20

 Eins og hefur verið nefnt er hver þáttur 

flókinn og mótsagnakenndur og stjarnan er heild þeirra allra. Dyer talar um að það sem gerir 

stjörnurnar áhugaverðar sé hvernig þær varpi ljósi á lífstíl nútímasamfélags.
21

 Til dæmis 

varðandi kynferði, kynþætti og kynhneigð. Þessir þættir séu háðir almennum skilningi 

samfélagsins á manneskjunni og eru stjörnur þ.a.l. ráðandi í því að móta þennan skilning. 

Stjörnur lýsa því hvað það merkir að vera manneskja í nútímasamfélagi og þær bera vitni um 

                                                 

17 Jónas Knútsson, Bíósaga Bandaríkjanna, „Gullöldin“, bls. 126. 
18 Robert C. Allen, „Hlutverk stjörnunnar í kvikmyndasögunni“, Kvikmyndastjörnur, ristj. Guðni Elísson, bls. 

156-157. 
19 Robert C. Allen, bls. 156-160. 
20 Richard Dyer, „Himneskir líkamar“, bls. 41. 
21 Sama rit, bls. 41. 

sérstæðan skilning okkar á einstaklingnum. Þær gera það með ýmsum, flóknum háttum sem 

eru ekki hrein og bein staðfesting á einstaklingshyggju. En þvert á móti greina þær í senn frá 

þeim möguleikum og erfiðleikum sem hugmyndin um einstaklingseðli felur í sér fyrir alla 

sem stýrast af henni. Einstaklingurinn er sérstakur vegna þess að hann á sér tilvist sem 

tilheyrir honum einum, þ.e. einstaklingurinn er ekki bara gerður úr félagslegum hlutverkum 

eða athöfnum innan samfélagsins. Sama hversu mikið aðstæður og hegðun persónunnar 

kynnu að breytast þá er hún ennþá sami einstaklingurinn „innra með sér“ og jafnvel þótt það 

breytist líka, þá er það aðeins vegna þess að hún hefur þroskast. Það er staðreynd að hinn 

óumbreytanlegi kjarni gerir persónuna að sérstökum einstaklingi.
22

 

Paul McDonald segir í bók sinni, The Star System: Hollywood´s Production of 

Popular Identities, að allir hafi ákveðna ímynd af tilteknum stjörnum, ímynd sem hefur 

mótast m.a. í gegnum þær kvikmyndir sem þær hafa leikið í og þær fréttir sem hafa birst fólki 

um þær, eins og nefnt var áður.
23

 En þessar stjörnur eru ekki aðeins ímyndir heldur einnig 

raunverulegt fólk sem vinnur í kvikmyndaiðnaðinum og myndar þ.a.l. vinnuafl 

kvikmyndaframleiðslunnar. Hlutverk stjörnunnar er hinsvegar ekki aðeins bundið hlutverki 

sínu við gerð kvikmyndarinnar. Þær eru sannarlega mikilvægur partur af framleiðslu 

myndarinnar en einnig afar mikilvægar þegar kemur að öðrum þáttum hennar, eins og 

dreifingu og sýningu. Kvikmyndagerð fylgir mikil áhætta, þar sem miklir peningar eru í húfi. 

Stjörnurnar eru líka notaðar sem leið til þess að reyna að stjórna eftirspurn áhorfenda eftir 

fleiri myndum. Dreifingaraðilar nota þær t.d. til þess að selja kvikmyndir til sýningaraðila, 

bæði á innlendum og erlendum mörkuðum. Sýningaraðilarnir, sem eiga og reka 

kvikmyndahúsin, sækjast eftir kvikmyndum með stórum stjörnum í, vegna þess að þeir telja 

að þær eigi stóran þátt í laða áhorfendur að. Það má því segja að stjarnan auglýsi 

kvikmyndina en að á sama tíma auglýsi kvikmyndin stjörnuna. McDonald nefnir að stjarnan 

verði að tilteknu fjármagnsformi, þ.a.s. að eign fyrirtækisins, sem miðar að því að öðlast 

forskot á markaðinum og auka hagnað.
24 

Söluhagnaður mynda fór sem sé í framhaldinu að 

byggjast á því hvaða stjörnur voru í þeim og má segja að þarna hafi hugtakið 

kvikmyndastjarna orðið til. 

Bókin Stars eftir Richard Dyer er ein sú þekktasta þegar kemur að könnun hugtaksins 

stjarna. Dyer nefnir þar m.a. kenningar félagsfræðingsins Francesco Alberoni, sem hélt því 

fram að stjörnur hefðu talsverð félagsleg áhrif, þær nytu hærri félagslegrar stöðu og 

                                                 

22 Sama rit, bls. 41-42. 
23 Paul McDonald, bls. 5. 
24 Paul McDonald, bls. 5. 

forréttinda, en vektu á sama tíma ekki afbrýðisemi eða gremju hjá fólki vegna þess að hver 

sem væri gæti öðlast stöðu þeirra.
25

 Alberoni taldi þær hinsvegar ekki hafa nein pólitísk áhrif 

á samfélagið.
26

 Dyer var ekki sammála því að þær hefðu engin slík áhrif, þrátt fyrir að þær 

hefðu ekki völd til þess að taka mikilvægar ákvarðanir í stofnunum samfélagsins.
27

 Dyer talar 

um að stjörnur hafi mikil áhrif á það hvernig gildi og viðhorf mótast og nefnir einnig 

skoðanir félagsfræðingsins Barry King sem var á máli varðandi það að stjörnur hefðu mikla 

stjórn á framsetningu samfélagsins. Þær myndu óhjákvæmilega, í hinum víðtæku fjölmiðlum, 

á einhvern hátt hafa áhrif á fólk í samfélaginu. Stjörnur hafa þau „forréttindi“ að vera í þeirri 

stöðu að móta félagsleg hlutverk og týpur í samfélaginu, sem hlýtur þá í kjölfarið að hafa 

afleiðingar að því er varðar hvernig fólk heldur að það eigi að haga sér eða hvernig það á að 

haga sér.
28

 Í bókinni hans er notað hugtakið „social type“ eða „félagslegar formgerðir“. 

Mikilvægt er að nefna þetta þar sem Katharine Hepburn hafði óneitanlega mikil áhrif á 

samtímafólk sitt. Hún var eftirminnileg því hún fylgdi ekki straumnum þegar að kom að 

félagslegum „normum“ og hafði óneitanlega áhrif á mótun einstakra einstaklinga eða 

minnihlutahópa í samfélaginu, eins og Dyer talaði um. Hún var ein stærsta stjarna í 

kvikmyndaheiminum á þeim tíma og varpaði ljósi á lífið í nútímasamfélagi líkt og stjörnur 

gera, samkvæmt Dyer.
29

 

 

3. kafli: Hver var Katharine Hepburn? 

 

Katharine Hepburn er ein þekktasta leikkona gullaldartímabils Hollywoods, sem hófst á 

seinnihluta þriðja áratugarins og lauk snemma á sjöunda áratugnum. Margar af þekktustu 

kvikmyndum allra tíma eins og Gone with the Wind (1939, Victor Fleming) og Breakfast at 

Tiffany´s (1961, Blake Edwards) eru frá því skeiði. Tímabilið einkenndist af miklum 

afköstum í kvikmyndagerð, glamúr og voru kvikmyndaleikarar nánast teknir í guðatölu. 

Hollywood var miðpunktur iðnaðarins og flutti fólk þangað frá öllum heimshornum til þess 

að láta drauma sína rætast. Á þessum tíma komu fram á sjónarsviðið, margar af stærstu 

kvikmyndastjörnum allra tíma, sem enn eru minnst í dag. Stjörnur á borð við Humphrey 

Bogart, Cary Grant, Clark Gable, Marilyn Monroe, Joan Crawford, Bette Davis og Katharine 

                                                 

25 Richard Dyer, Stars, bls. 7. 
26 Sama rit, bls. 7. 
27 Sama rit, bls. 7. 
28 Sama rit, bls. 7-8. 
29 Sama rit, bls 8. 

Hepburn. Hepburn var tilnefnd til 12 Óskarsverðlauna á ferli sínum og hlaut fjögur þeirra. 

Margar bækur hafa verið ritaðar um hana, tískusýningar haldnar í hennar nafni og persóna 

hennar leikin í kvikmyndum. Meðal annars lék leikkonan Cate Blanchett hana eftirminnilega 

í kvikmyndinni The Aviator (2004, Martin Scorsese) og hlaut Óskarsverðlaun fyrir hlutverk 

sitt. 

Katharine Hepburn fæddist 12. maí 1907 í Connecticut-fylki í Bandaríkjunum og lést 

29. júní 2003. Ferill hennar spannaði meira en 50 ár og var byggður á einstökum 

persónuleika, sem einkenndist af sjálfstæði, orku og staðræðni. Þrátt fyrir leiklistarhæfileika 

hennar efaðist Hollywood á sínum tíma um hennar óvenjulega viðhorf og óhefðbundna 

persónuleika. Hepburn byrjaði feril sinn í leikhúsinu þar sem hún sló í gegn í verkum eins og 

The Philadelphia Story (1939, Philip Barry) og The Warrior’s Husband (1933, Walter Lang). 

Hún var þekkt fyrir að neita að taka þátt í að leika hina hefðbundnu Hollywood-kvenstjörnu 

þrátt fyrir að hafa verið mjög heilluð af sjálfri Hollywood. Hún forðaðist viðtöl eins og heitan 

eldinn og hafði ekki áhuga á glamúrnum eða að baða sig í athygli fjölmiðlanna. Móðir hennar 

var Katharine „Kit“ Martha Houghton, kennari og baráttukona fyrir kvenréttindum. Faðir 

hennar, Thomas Norval Hepburn, var læknir og saman áttu þau sex börn. Tom var elstur, svo 

kom Katharine, Robert, Richard, Margaret og Marion. Fölskylduna skorti ekki peninga og 

bjuggu þau í stóru húsi í West Hartford sem rúmaði vel þau átta. Uppeldið hafði tvímælalaust 

mikil áhrif á hana og átti hlut í að móta hennar eftirminnilega persónuleika.
30

  

 Einn örlagaríkasti dagur í lífi Kate var þegar hún var 13 ára gömul, en þá lést Tom, 

bróðir hennar og besti vinur. Í ævisögu hennar eftir Carey þá segir að hún hafi átt að hafa 

orðið mjög þunglynd og skapstór í kjölfar dauða hans, en hann hafði djúp sálræn áhrif á 

Katharine og má geta sér að það hafi átt mikinn þátt í að móta hana sem einstakling. Hún dró 

sig í hlé frá öllum í kringum sig og breytti m.a. afmælisdegi sínum í afmælisdag bróður síns. 

Henni átti að hafa gengið illa í námi í kjölfarið og höfðu kennarar miklar áhyggjur af henni, 

þangað til hún uppgötvaði heim leiklistarinnar.
31

 Hepburn hafði ekki áður sýnt leiklist 

sérstakan áhuga og má jafnvel gefa sér að leiklistin hafi orðið til þess að fylla í tómarúmið 

sem bróðir hennar skildi eftir þegar hann lést. Talið var að bróðir hennar hafi haft mikil áhrif 

á það hvernig ímynd hennar sem strákastelpu hafi myndast og haldið sér alla hennar ævi. 

Charlotte Chandler, höfundur The Real Kate: A Personal Biography of Katharine Hepburn, 

vildi til dæmis meina að Hepburn hafi viljað innleiða bróður sinn í sína eigin persónu eftir að 

                                                 

30 Gary Carey, bls. 5-8. 
31 Gary Carey, bls. 9. 

hann dó. Þannig lifði hann áfram innra með henni, en þrátt fyrir að hafa alltaf verið 

strákastelpa frá ungum aldri, þá áttu þau einkenni að hafa aukist til muna eftir dauða hans.
32

 

 

3.1 Frægðin og fjölmiðlafárið 

 

Frægðarsól Hepburn reis hæst á fjórða til sjötta áratugs og voru þekktustu myndirnar hennar 

m.a. Little Women (1933, George Cukor), The Philadelphia Story og Guess Who´s Coming to 

Dinner (1967, Stanley Kramer). Hepburn trónir enn í dag í fyrsta sæti sem stærsta kvenkyns 

stjarna í sögu Hollywood hjá kvikmyndastofni AFI (e. American Film Institute), sem er 

kvikmyndastofnun sem menntar kvikmyndagerðarmenn og heiðrar arfleifð 

kvikmyndalistarinnar í Bandaríkjunum.
33

 Þrátt fyrir mikla velgengni á ferli sínum þá var leið 

hennar á toppinn ekki greið en hún varð reglulega fyrir barðinu hjá gagnrýnendum sem sögðu 

hana eitur kvikmyndaiðnaðarins (e. box office poison) vegna dræmrar velgengnar í nokkrum 

kvikmyndum sem hún lék í hjá kvikmyndaverinu RKO og var hún ekki alltaf vel liðin af 

fréttamiðlum þar sem hún neitaði m.a. flestum viðtölum út allan feril sinn.
34

 

Katharine Hepburn var aldrei talin hefðbundin stjarna. Hún var alltaf talin frábrugðin 

og samræmdist ekki staðalímyndunum í Hollywood þegar kom að kvenkyns 

kvikmyndastjörnum. Þær staðalímyndir voru t.d. að þær geisluðu ávallt af glæsileika, fegurð 

og klæddust glæsilegum kjólum og voru óaðfinnanlega farðaðar. Hepburn var lítið fyrir að 

farða sig og kaus alltaf að ganga í þægilegum fötum eins og buxum og bol, ef hún fékk ráðið. 

Hún sýndi lítinn áhuga þeim hefðbundnu, samfélagslegu stöðlum ætluðum konum á þeim 

tíma. Hún var fædd inn í hástétt í samfélaginu, talin snobbuð og gerði lítið úr samfélagslegum 

„normum“, eins og hugmyndinni um hjónaband, þrátt fyrir að hafa verið gift einu sinni. Þrátt 

fyrir að hennar mestu aðdáendur séu líklega ósammála, þá var hún aldrei talin jafnfalleg og 

samstarfsmenn hennar, Greta Garbo og Grace Kelly. Hún hafði ekki sama kynþokka til að 

bera og Ava Gardner eða Lana Turner, né fékk hún sömu jákvæðu umfjallanirnar og 

fyrirsagnirnar í blöðunum og Elizabeth Taylor og hún bjó ekki yfir sömu leikhæfileikum og 

krafti og Betty Davis. Hún átti hins vegar eftir að ná lengra en þær og ekki bara í aldri.
35

 

                                                 

32 Charlotte Chandler, The Real Kate: A Personal Biography of Katharine Hepburn, kafli 2. (ekkert bls. tal.) 
33Judy Samelson. Playbills to Photoplays, Massachusett: New England Vintage Film Society, Inc., 2010, bls. 

291. 
34 Gary Carey, bls. 2. 
35William J. Mann, bls. XVIII. 

 „When I started out, I didn´t have any desire to be an actress, or to learn how to act. I 

just wanted to be famous“, sagði Hepburn eitt sinn.
36

 Þetta hugarfar, sem hún hafði í byrjun 

ferilsins, átti eftir að gjörbreytast. Hún varð á ferli sínum mjög ástríðufull þegar kom að 

listinni en forðaðist alla athygli eins og heitan eldinn. Hún var greind, ákveðin og sýndi ávallt 

mikið sjálfstæði. Hún var þar af leiðandi fær um að þróa sína eigin ímynd innan takmarka 

stúdíókerfisins sem var ekki sjálfgefið. Það er enginn í raun fæddur leikari en Hepburn var 

fædd með mjög leikrænan og eftirminnilegan persónuleika. Hún var hörð af sér og eftir hvert 

bakslag – eins og slæmar fyrirsagnir í blöðin eða gagnrýni fyrir hlutverk sín – hélt hún áfram 

eins og ekkert hefði í skorist. Hún fór alltaf sínar eigin leiðir og hafði engan tíma fyrir 

sýndarmennsku eða heimsku. Hún hafði engan áhuga á að smjaðra fyrir fjölmiðlum eins og 

búist var við af stjörnum á þessum tíma. Hún gat þó oft á tíðum verið sjálfri sér verst. Hún 

átti það til að vera dónaleg og láta eins og hún væri yfir þá hafin með þeim afleiðingum að fá 

þá á móti sér. Þeir áttu þá til að prenta viljandi skáldaðar slúðursögur um hana í blöðin sem 

höfðu áhrif. Einkennilegar sögur hafa verið sagðar, t.d. átti hún að hafa sest á miðja 

Hollywood Boulevard-götu til þess að lesa aðdáendabréf sín.
37 

Hún sagðist í viðtali árið 1992 

hafa forðast fjölmiðla „að gamni sínu“ og þetta orðið með tímanum ákveðinn leikur fyrir 

henni. Því verr sem fjölmiðlarnir komu fram við hana, því meira hvatti það hana til að forðast 

þá.
38

  

Eftir óvænta velgengni hennar í sinni fyrstu kvikmynd, A Bill of Divorcement árið 

1932, var RKO, kvikmyndaverið sem hún var á samningi hjá, ekki viðbúið þeirri gríðarlegu 

athygli sem hún átti eftir að fá í kjölfarið. Hún hafði fram að því ekki viljað nein viðtöl og 

lítið var vitað um bakgrunn hennar. Hún féllst þá, að ósk leikstjóra síns, á að mæta í eitt af 

sínum fyrstu viðtölum en stóð sig víst ekki vel í því. Hún átti að hafa svarað spurningum eins 

og „ertu gift Luddy?“, sem var þáverandi eiginmaður hennar, með svarinu „ég veit það ekki“ 

og þegar hún var spurð að því hvort hún ætti börn svaraði hún „já, tvö hvít og þrjú lituð“.
39

 

Það er óhætt að segja að húmorinn var aldrei langt undan hjá henni og tók hún sjaldan hlutina 

of alvarlega. Hún sættist á nokkur viðtöl í viðbót og svaraði fleiri spurningum með álíka 

kjánalegum svörum og áður en ákvað svo að hafna aftur öllum viðtölum og sérstaklega við 

slúðurblöðin. RKO brást illa við, enda eru slúðurblöðin öflugur miðill og mikilvægur þegar 

kemur að því að kynna nýjustu kvikmyndir þeirra og stjörnur. Eins og með allar stjörnur, 

                                                 

36Orville Gilbert Brim, Look at Me!: The Fame Motive From Childhood to Death, Michigan: The University of 

Michigan Press, 2009, bls. 87. 
37 Gary Carey, bls. 1-2. 
38 William J. Mann, bls. xiv. 
39 Gary Carey, bls. 45. 

bæði þá og í dag, byggist frægð þeirra að stórum hluta á slúðurmiðlunum. Sannar jafnt sem 

ósannar sögur eru skrifaðar um þær, sem getur haft mikil áhrif, bæði neikvæð og jákvæð. Það 

sem fólk segir eða skrifar um stjörnuna, hvort sem það eru gagnrýnendur eða fréttaskýrendur, 

er stór hluti af ímynd hennar.
40

 Ímynd hennar mótast af hvers konar fjölmiðlum, þ.á m. í 

viðtölum, ævisögum og umfjöllunum dagblaða um hag stjarnanna og einkalíf en blöðin eru 

líklega sá miðill sem barst best og hraðast til almennings á þeim tíma og mótaði ímynd þeirra 

mest og skilvirkast.
41

 

Í viðtali árið 1979 hjá Morley Safer fyrir sjónvarpsfréttaþáttinn 60 mínútur, sagði 

Katharine Hepburn að ef hún ætti að vera algjörlega hreinskilin við sjálfa sig og svara því af 

hverju hún mætti t.d. aldrei á Óskarsverðlaunaafhendingar, sem eru stærsta hátíð fólks sem 

starfar í þessum iðnaði – en það er talin vera mikil viðurkenning að vera boðið á slíka hátíð 

og hvað þá að vera tilnefnd til verðlauna líkt og hún var 12 sinnum – þá sagði hún að ástæðan 

hlyti að vera sú að hún væri of hrædd við að bera ekki sigur úr býtum.
42 

Það lítur út fyrir 

óöryggi hafi einnig að hluta til verið ástæðan fyrir því að hún forðaðist fjölmiðla, 

samankomur og alla athygli yfir höfuð. 

Af þessu að dæma þá glímdi Hepburn við óöryggi, hlið sem hún faldi þó vel á bak við 

grímu öryggis. Hún var þó aldrei hrædd við að viðurkenna það enda alltaf þekkt fyrir mikla 

hreinskilni. „He summed me up very accurately for what I was: a lady, so called- a sort of a 

snob- and totally insecure“.
43

 Svona lýsti George Cukor, leikstjóri og náinn vinur Hepburn 

henni. Þrjár mismunandi hliðar en allar á sömu manneskjunni. Á yfirborðinu var Hepburn 

sterk, örugg og sama um álit annarra, en innra með henni leyndust aðrar andstæðar hliðar. 

Hún hélt því ávallt fram að hún læsi aldrei fréttir sem skrifaðar væru um hana en nánir vinir 

hennar sögðu hana alltaf hafa reynt komast að öllum sögusögnum sem sagðar voru.
44

 

Hepburn átti að hafa verið mjög meðvituð um ímynd sína og vera óörugga. 

Í ævisögu hennar, eftir William J. Mann, kemur fram að þrátt fyrir að hún hafi leikið í 

óteljandi kvikmyndum og unnið fjölda Óskarsverðlauna, hafi hún vonast eftir því að vera 

elskuð fyrir það hver hún raunverulega var. Margar stjörnur á þessum tíma lifðu á bak við 

tilbúnar ímyndir sem urðu til við samruna af t.d. umfjöllunum slúðurmiðlanna og hlutverkum 

þeirra í kvikmyndum. En ekki hún, hún var engin fölsk ímynd, mótuð aðeins af 

fjölmiðlunum, þrátt fyrir að þeir óhjákvæmilega hafi haft áhrif á hana. Hepburn vildi hafa 

                                                 

40 Richard Dyer, „Himneskir líkamar“, bls. 34. 
41 Sama rit, bls. 34. 
42 Morley Safer, 60 mínutur, slóð: https://www.youtube.com/watch?v=v_iooSis7bk 
43 Katharine Hepburn, bls. 302. 
44 William J. Mann, bls.xxvi.  

sjálf stjórn á sinni framsetningu og kaus að líta út og haga sér eftir sínu höfði.
45

 Hún var mjög 

meðvituð um allt sem kom við ferli og mótun ímynd hennar og sagðist sjálf hafa alltaf viljað 

vera við stjórn á öllu sem því kom við og átti hún eitt sinn hafa sagt: „so I´ve had control. 

And anyone who has control is a fool if they don’t make the best of it“.
46

 

Slúðurmiðlarnir eiga stórt hlutverk í mótun stjörnu og eru þeir skýrasta dæmið um hve 

þessir einstaklingar eru stór hluti af dægurmenningu og daglegu lífi okkar. Oft á tíðum 

sprettur upp tilefnislaus orðrómur, þá á slúður það oftast til að víkja frá raunverulegum 

sannleik um líf stjarnanna. Orðrómi er þó ekki einfaldlega hægt að vísa í burtu sem 

ósannindum, því að ef sömu ósannindin eru endurtekin reglulega og verða þekkt af nógu 

mörgum, þá verða sögusagnirnar skilgreining á einhverju sönnu í ímynd stjörnunnar. Jafnvel 

þótt tiltekin slúðursaga hafi verið afhjúpuð sem lygi, þá getur hún samt sem áður skilið eftir 

sig leifar af áhrifum og arfleifð sem stuðlar að viðvarandi ímynd þeirrar stjörnu.
47

 Tilbúnar 

sögusagnir áttu stundum líka til að breyta eigin minningum Hepburn um atburði. Sumar 

sögur áttu að hafa verið sagðar svo oft að hún fór að trúa þeim sjálf og innleiða þá í sitt eigin 

minni. Sem dæmi þá voru sögusagnir um að hún hafi krafist þess að þáverandi eiginmaður 

hennar breytti nafni sínu úr Ludlow Ogden Smith yfir í Odgen Ludlow, svo henni yrði ekki 

ruglað saman við söngkonuna Kate Smith. Þessi saga á sínar rætur að rekja til slúðurblaða á 

fjórða áratuginum. Sextíu árum seinna, í viðtali fyrir heimildarmyndina All About Me (1993, 

David Heeley) sem fjallaði líf hennar, þá rifjar hún upp þá sögu líkt og hún sé sönn og væri 

að segja frá henni í fyrsta skiptið.
48

  

 

3.2 Upphaf ferilsins 

 

Ferill Katharine Hepburn var mjög sveiflukenndur og fólk elskaði hana og hataði til skiptis. 

Hepburn byrjaði sinn kvikmyndaferil á samningi hjá RKO. Sagan af því hvernig hún hreppti 

sitt fyrsta hlutverk hefur verið margsögð. Hún hafði nýlega lokið við að leika í leikritinu The 

Warrior’s Husband á Broadway. Leikritið var gamanverk sem fjallaði um ástarsamband milli 

grískra goða, Theseus og Antiope. Verkið sló ekki í gegn og fékk afar dræma dóma en 

gagnrýnendur voru hins vegar hrifnir af frammistöðu Hepburn sem Antiope, strákastelpu úr 

Amazon-frumskóginum. Verkið hafði verið sett upp áður af áhugaleikhópi í New York-borg. 

                                                 

45 William J. Mann, bls. XV. 
46 Sama rit, bls. XV. 
47 Paul McDonald, bls. 6. 
48 William J. Mann, bls.xxvi. 

Aðalhlutverkið hafði þá verið í höndum leikkonunnar Hope Williams en eins og Hepburn var 

Williams dæmigerð strákastelpa. Hepburn lýsir útliti hennar í ævisögu sinni og sagði hana 

hafa verið granna, hávaxna, með stutta drengjaklippingu og haft sérkennilegt göngulag. Hope 

var aftur boðið hlutverk Antiope í seinni uppsetningu verksins en hún hafði lofað sér í annað 

verkefni og fór þá hlutverkið í hendur Hepburn. Hepburn var mikill aðdáandi hennar og segir 

í bók sinni að Williams hafi verið mikill áhrifavaldur á feril hennar. Persónuleika Williams 

sem strákastelpu, útlit, göngulag, rödd og fleira, innleiddi Hepburn inn í sína eigin 

persónusköpun. Það var leiksigur Hepburn í The Warrior’s Husband sem færði henni athygli 

kvikmyndaveranna. Kvöld eitt hafði kona að nafni Lillie Messenger samband við hana. 

Messengar vann sem útsendari hjá RKO og hlutverk hennar var að finna nýtt hæfileikafólk. 

Hún lét David O. Selznick, yfirframleiðslustjóra RKO, vita af frammistöðu Hepburn og var 

henni boðið að senda áheyrnarprufu til höfuðstöðva RKO í Hollywood. Selznick var þá að 

skipuleggja framleiðslu á A Bill of Divorcement, en verkið hafði slegið í gegn á sviði víða um 

heim og hugðist hann nú gera verkið að kvikmynd. Hepburn hreppti hlutverkið og var þarna 

komin með samning hjá kvikmyndaverinu RKO. 

Fyrstu ár Hepburn í kvikmyndabransanum voru mjög annasöm en á rúmu ári komu út 

nokkrar af hennar þekktustu kvikmyndum á ferlinum, auk þess sem hún vann sín fyrstu 

Óskarsverðlaun. Á meðal fyrstu kvikmynda hennar voru A Bill of Divorcement, Christopher 

Strong (1933, Dorothy Arzner), Little Women, Spitfire (1934, John Cromwell) og Morning 

Glory (1933, Lowell Sherman).
49 

A Bill of Divorcement var frumsýnd árið 1932 og hlaut 

mjög góða dóma. Gagnrýnendur voru sérstaklega hrifnir af frammistöðu hennar og á einni 

nóttu upphófst Hepurn-æði. Næsta kvikmynd hennar gekk þó ekki eins vel. Christopher 

Strong var frumsýnd árið 1933 og var leikur hennar í lok myndarinnar, þar sem söguhetjan 

endar líf sitt í 30 þúsund feta hæð í flugvél sinni, verulega gagnrýndur. Kvikmyndin fjallaði 

um konu sem var flugmaður (Hepburn) og ástarævintýri hennar við frægan stjórnmálamann. 

Hepburn átti að hafa verið spennt yfir því að leika flugmann og að vinna með kvenkyns 

leikstjóranum Dorothy Arzner, en var svo í lokin ekki ánægð með útkomuna. Skiljanlegt er 

að hún hafi verið spennt fyrir hlutverkinu, sem passaði hennar persónuleika vel, enda ekki 

dæmigert kvenhlutverk á þessum tíma. Þegar myndin kom út var hún talin í meðallagi og sagt 

var að í hana vantaði alla hlýju og húmor og rödd Hepburn var talin of skræk og há. 

Meirihluta áhorfenda líkaði illa við myndina og í kjölfarið við Hepburn sjálfa.
50

 

                                                 

49 Katharine Hepburn, bls. 257. 
50 Gary Carey, bls. 50-51. 

 Sama ár, 1933, lék hún í kvikmyndinni The Morning Glory en í henni gekk henni mun 

betur. Fyrir hlutverk sitt sem Eva Lovelace hlaut hún sín fyrstu Óskarsverðlaun. Það var 

hinsvegar næsta kvikmynd þar á eftir sem er talin geyma eina af hennar bestu frammistöðum. 

Sú kvikmynd er Little Women í leikstjórn George Cukor sem var ein af hennar 

uppáhaldskvikmyndum.
51

 Af mörgum var túlkun hennar á persónunni Jo March mjög vel 

heppnuð. Hepburn var fædd í hlutverkið og hinir leikararnir í kvikmyndinni pössuðu líka 

fullkomlega í sín hlutverk. Hepburn var sögð hafa veitt öllum í kring um sig mikinn 

innblástur og kastað töfrum yfir kvikmyndina með nærveru sinni.
52

 Í bókinni Tomboys eftir 

Michelle Ann Abate er kafli tileinkaður Little Women, en kvikmyndin er byggð á samnefndri 

bók eftir Louisa May Alcott sem var gefin út í tveimur bindum árin 1868 og 1869. Bókin er 

talin fanga fullkomlega andrúmsloftið á þessum tíma í kringum borgarastyrjöldina í 

Bandaríkjunum þegar ungar konur neyddust til þess að fara út á vinnumarkaðinn meðan 

eiginmenn, feður og bræður þeirra börðust í stríðinu. Þær tóku við hlutverkum og ábyrgð sem 

áður var í höndum karlmannsins. Á þessu tímabili komu út margar bækur með slíkum 

söguhetjum en frægasta dæmið var Jo March og er nafn hennar talið vera samheiti fyrir 

strákastelpuna.
53

 Hepburn var alin upp sem strákastelpa en það er m.a. ástæðan fyrir því að 

hlutverkið var svona fullkomið fyrir hana. Jo March þráði að vera strákur og það gerði 

Hepburn líka. Hepburn átti svo eftir að taka að sér fleiri hlutverk í kvikmyndum á komandi 

árum þar sem kynhlutverkunum var snúið við eins og í t.d. kvikmyndunum Spitfire, Sylvia 

Scarlett (1935, George Cukor), Stage Door (1937, Gregory La Cava), The Philadelphia 

Story, Adam´s Rib (1949, George Cukor) og The African Queen (1951, John Huston). Alcott 

lýsir því yfir að það hafi verið þessi strákastelpuhlutverk sem Hepburn tók að sér, sem 

björguðu ferli hennar þrátt fyrir að þær myndir hafi hlotið misgóðar eftirtektir.
54

  

 

4. kafli: Formgerðir samfélagsins 

 

Í félagsvísindum hafa samfélagshópar (e. social groups) verið skilgreindir sem tveir eða fleiri 

einstaklingar sem hafa sameiginleg félagsleg auðkenni að bera og telja sig vera meðlimir í 

sama félagslega flokki. Þessir einstaklingar eru á ákveðinn hátt félagslega- og andlega háðir 

                                                 

51 Katharine Hepburn, bls. 250-251. 
52 Gary Carey, bls. 58-59. 
53 Michelle Ann Abate, Tomboys, Philadelphia: Temple University Press, 2008, 24-26 
54 Michelle Ann Abate, bls. 148. 

hvor öðrum til þess að ná markmiðum og hafa svipuð viðhorf og gildi.
55

 Stjörnur hafa mikil 

áhrif á áhorfendur sína og breyta þeir sjálfsmynd sinni, t.d. útliti sínu, með því að kaupa eins 

föt og stjarnan klæðist eða líkja eftir förðun hennar og hárgreiðslu. Áhorfendur reyna þannig 

að líkjast þeirri stjörnu sem þeir dást að eða reyna að fá aðra til þess að bera kennsl á líkindi 

þeirra með stjörnunni. Þannig gera stjörnurnar aðdáendum sínum kleift að tjá sitt innra eðli án 

þess að hræðast athugasemdir annarra.
56

 Richard Dyer ræðir í fimmta kaflanum, „Stars as 

Types“, í bók sinni Stars, um hugmyndina á bak við mismunandi gerðir einstaklinga og lýsir 

þar hugmyndum og kenningum félagsfræðinganna Orrin E. Klapp og Molly Haskell. Til þess 

að greina Hepburn sem strákastelpu er gott að líta til kenninga Orrin E. Klapp um týpur í 

samfélaginu.  

Flokkun Klapp á hugtakinu er talin sú upprunalega en má gefa sér að sé orðin úrelt í 

dag, enda rúm 60 ár síðan hann skrifaði þessar kenningar sínar, eða árið 1958. Hann ræðir um 

þrjár ríkjandi formgerðir eða „týpur“ í samfélaginu. Þessar þrjár ríkjandi formgerðir eru: 

„góða gæinn“ (e. the good guy), „töffarinn“ (e. the tough guy) og „skvísan“ (e. the pin-up). 

Hann nefnir einnig fleiri hópa sem hafa ekki til að bera þessi ríkjandi gildi en eru samt sem 

áður hluti af viðurkenndum hópum samfélagsins. Hann lítur á þessar samfélagslegu 

formgerðir sem samþykkt hugtök fyrir hlutverk sem ekki hafa verið að fullu kerfisbundin og 

réttlætt, en sem hjálpa okkur að finna leið okkar í samfélaginu. 

Orrin E. Klapp talar um að tiltölulega fáar af þeim hundruðum félagslegra formgerða í 

t.d. amerískri menningu hafi fengið mikla athygli og þeirra almenni þáttur í nútíma samfélagi 

hafi ekki verið skýrður.
57

 Þessi suðupottur mismunandi hópa fólks hefur sitt hlutverk í að 

skilgreina samfélagið og spilar stóran þátt í að móta ímynd mannsins til dæmis. Þess vegna er 

hugtakið mikilvægur hlekkur á milli fólks og kerfisins. Mikilvægi þess fer vaxandi þar sem 

samfélagið okkar verður æ hreyfanlegra með tímanum og nafnlausara, og það er mikilvægt 

að geta sett fólk, sem við þekkjum ekki mjög vel, í ákveðinn hóp. Fjöldinn af mismunandi 

formgerðum fer vaxandi og einstaklingurinn hefur fleiri kosti og gerir honum einnig 

auðveldara að gera greinarmun á fólki. 

Félagslegum formgerðum (e.social types) má ekki rugla saman við staðalímyndir (e. 

stereotypes) sem eru andstæða hugtaksins. Staðalímyndir eru oft, ef ekki almennt séð, vinsælt 

                                                 

55John C. Turner, „Towards a cognitive redefinition of the social group“, Social Identity and Intergroup 

relations, Cambridge: Cambridge University Press, 1982, bls. 15. 
56Alda Björk Valdimarsdóttir, „Kvikmyndastjarnan sem spegill samtímans“, Reykjavík: Háskólaútgáfan, 2006, 

bls. 19. 
57 Orrin E. Klapp, „Social Types: Process and Structure“, Social Science, San Diego: The College Division, 

1958, bls. 674. 

en ónákvæmt hugtak sem gegnir mikilvægu hlutverki varðandi fordóma. Það er ekki talið 

rökrétt og truflar alla innsýn. Félagsleg formgerð, að mati Klapp, er jafn raunhæft hugtak og 

önnur sem eru notuð í daglegu lífi. Þær eru nauðsynlegar fyrir árangursríka þáttöku í nútíma 

samfélagi og þeim er beitt innan kerfisins til að stuðla að innsýn inn í samskipti fremur en að 

halda fólki í fjarlægð eða sýna utangarðshópa á rangan hátt líkt og staðalímyndir gera. 

Staðalímyndin er sem sé talin vera villa en félagslega formgerðin í vissum skilningi sönn. 

Staðalímyndin vísar út fyrir hópinn en félagslega formgerðin á heima inni í honum. 

Staðalímyndin er talin ekki hafa neinn tilgang en félagslega formgerðin er talin þjóna 

uppbyggingu samfélagsins á margan hátt. Fólk talar oft um að vilja losna við allar 

staðalímyndir, en samfélagið eins og við þekkjum það væri óhugsandi án félagslegra 

formgerða. Þar sem hugtökin tvö skarast segir Klapp, til nánari skýringar að hugtakið 

„staðalímynd“ takmarkist við ranga, mun stífari og vinsælli mynd, sem við eigum til að mála 

af einstaklingum innan ákveðins hóps.
58

  

Í nútímasamfélagi finnast ótalmargir ólíkir hópar fólks og fer fjöldi þeirra hratt 

vaxandi eins og Klapp sagði. Það er því mun „eðlilegra“ í dag að vera öðruvísi. Hópar, eins 

og þeir sem Hepburn tilheyrði, eru mun algengari og fjölbreyttari í dag en þeir voru. Þær 

staðalímyndir sem Klapp talar um, má nánast finna innan allra formgerða einstaklinga, oftast 

eru þær neikvæðar en þó ekki alltaf. Sem dæmi má nefna þá staðalímynd samkynhneigðra 

karlmanna að þeir séu kvenlegir í útliti og jafnvel breyti rödd sinni svo að hún hljómi 

kvenlegri. Staðalímynd innan „skvísu“-hóps Klapps í nútímanum er það sem á Íslandi myndi 

kallast „ljóska“. Sú stúlka hefur þá ímynd að líta vel út en hagi sér barnalega og séu frekar 

vitgrannar. 

Klapp þróaði formgerðarhugtakið og fjallar bókin hans Heroes, Villains and Fools um 

það. Dyer segir frá flokkun Klapp í bók sinni, Stars, en gagnrýnir hana að hluta til og segir 

hana vera mjög einfalda, þekkta en afar fljótfærnislega teiknaða mynd af því hvernig fólk er í 

samfélaginu. Klapp notar flokkun formgerða til þess að lýsa ríkjandi félagslegum týpum í 

Bandaríkjunum og notar hann iðulega nöfn stjarna í dæmum sínum. Til dæmis flokkar hann 

stjörnur eins og Will Rogers og Perry Como sem hetjur viðurkenndra samfélagslegra 

viðmiða. Hann flokkar svo hins vegar t.d. Grace Kelly og Katharine Hepburn í hópa sem eru 

utan viðurkenndra og ríkjandi viðmiða. Það er þó tekið fram að stjörnur geta verið í fleiri en 

einum flokki á sama tíma, ólíkum flokkum sem jafnvel eru andstæður, t.d. eins og Marilyn 

                                                 

58 Orrin E. Klapp, bls. 674-675. 

Monroe sem flokkuð var sem ástardrottning (e. love queen) og á sama tíma talin 

einfeldningsleg (e. simpleton).
59

  

Gagnrýni Dyer á skoðunum Klapp felst m.a. í því að honum finnst ekki að sé hægt 

sleppa því að skoða rót eða upphaf formgerðanna sem Klapp nefnir og að hann líti aðeins á 

þær sem samansafn lýsinga á ákveðnum hópum (e. collective representations). Dyer tekur 

það fram að Klapp líti á svona formgerðaflokkun sem jákvæða og gagnlega og ekki sem 

staðalímyndir en Dyer er ekki sammála því. Hann telur þetta vera neikvætt og skaðlegt þar 

sem staðalímyndir séu í rauninni fólk sem stendur fyrir utan samfélagið og sé ekki viðurkennt 

innan þess. Dyer segir að samkvæmt kenningum Klapp passi maður ekki inn í samfélagið, 

nema vera gagnkynhneigður karlmaður, hvítur á hörund og af millistétt.
60

 Konur rétt nái að 

passa inn, en sá sem er svartur, samkynhneigður eða af verkalýðsstétt geri það alls ekki.
61

 

Í Tomboys, er talað um að í amerísku samfélagi á sjötta og sjöunda áratugi, var 

opinberlega lítið gert úr samkynhneigð en fólk var á sama tíma einstaklega forvitið um 

hana.
62

 Í skáldsögum sem gefnar voru út þessum tíma, endurspegluðust skoðanir 

eftirstríðsáranna á samkynhneigð. Sú skoðun var sú að allar ungar stúlkur sem höfðu einkenni 

strákastelpunnar myndu að öllum líkindum leiða til samkynhneigðar á fullorðinsárum, s.s. að 

konur sem voru á einhvern hátt strákslegar væri samasemmerki fyrir samkynhneigð.
63

 Sú 

hugmynd að Hepburn væri lesbía lá í loftinu frá byrjun og var alltaf eins og stóri fíllinn í 

herberginu, enda mun viðkvæmara hugtak í þá daga.
64

 Hepburn mótmælti frá unga aldri 

kynbundnum hefðum þegar kom að t.d. fatnaði og kaus að klæða sig og haga sér eins og hún 

vildi.
65

 Kynhneigð Hepburn olli mörgum heilabrotum, hún átti stóran hóp af kvenkyns 

                                                 

59 Richard Dyer, Stars, bls. 47. 
60 Sama rit, bls. 47. 
61 Sama rit, bls. 47. 
62 Michelle Ann Abate, bls. 172. 
63 Sama rit, bls. 173. 
64 William J. Mann, bls. xxiii-xxiv. 
65 Skemmtilegt dæmi um stjörnu í nútímanum sem minnir á Katharine Hepburn er söngkonan Lady Gaga. Lady 

Gaga á sér stóran aðdáendahóp samkynhneigðra en hún hefur verið einn stærsti stuðningsmaður réttinda 

samkynhneigðra. Hún mætti t.d. einu sinni á tónlistarhátíð klædd sem karlmaður, sem er karakter eða „annað 

sjálf“ sem hún bjó til og kallaði Joe Calderoni. Þetta minnir svo sannarlega á Hepburn sem vildi vera drengur 10 

ára gömul og kallaði sig Jimmy. Lady Gaga barðist fyrir því að samkynhneigðir þyrftu ekki að fela kynhneigð 

sína lengur og studdi réttindi þeirra, t.d. gagnvart her Bandaríkjanna, en stefna hans var að þeir einstaklingar 

sem vildu vera í hernum þyrftu að fela samkynhneigð sína. Barátta hennar fyrir því að stöðva einelti gagnvart 

samkynhneigðum unglingum hafði einnig mikil pólitísk áhrif, en hún náði alla leið til Barack Obama 

Bandaríkjaforseta, sem bauð henni til sín í Hvíta húsið til þess að ræða þessi mál. Eins og kom fram í seinasta 

kafla voru Dyer og Alberoni ekki sammála um pólitískt vægi stjarnanna en óhætt er að segja að þetta dæmi 

afsanni það. 

vinkonum sem flestar voru ógiftar og barnlausar. Þær áttu flestar að hafa verið 

samkynhneigðar og átti hún að hafa safnað í kringum sig karlmönnum sem voru það einnig.
66

 

Klapp flokkar „góða gæann“ sem meginþema ameríska tíðarandans. Hann er 

vinalegur, afslappaður, hann telur sig aldrei yfir aðra hafinn og kemur vel saman við alla. En 

á sama tíma er hann mikill karlmaður og lætur ekki yfir sig vaða. „Töffara“-týpan er að mati 

Klapp aðeins síðri útgáfa af hetjunni eða skrefi fyrir neðan „góða gæjann“. Þessi týpa getur 

verið tvíþætt. Hann er móti ofbeldi en er á sama tíma slagsmálahundur ef það er í nafni hins 

góða. Hann berst aðeins við menn sem eru jafnsterkir og hann, svo það getur ekki talist 

ósanngirni, og aðeins sá sem er annar eins „töffari“ getur unnið hann í bardaga. „Skvísan“, 

sem er þriðja ráðandi formgerðin, er eini ráðandi flokkurinn sem inniheldur konur, en eins og 

hefur verið nefnt, virðast konur naumlega passa inn í hinn félagslega samþykkta 

menningarheim að mati Klapp, þar sem þetta er greinilega heimur karlmannsins. Enda var 

ákveðinn uppreisnarandi sem leyndist í útlitslegum stíl og hegðun Hepurn, mótmæli gegn 

þessu takmarkaða plássi fyrir fjölbreytni og frelsi þegar að kom að konum í samfélaginu. En 

þá má með sönnu segja að Klapp yrði kannski ekki vinsæll hjá femínistum í nútímasamfélagi. 

 

4.1 Kventýpur Klapp og Haskell 

 

Það eru sérlega fáar kvenhetjutýpur nefndar hjá Klapp, sem leiðir til spurninga varðandi 

nútímakonuna og taps á auðkennum hennar. Þegar hann fer í að lýsa kvenhetjum þá er hann 

aðallega að lýsa týpu sem búin er til út frá framsetningu fjölmiðla. Sú kona þyrfti hvorki að 

vera góður elskhugi né mikil félagsvera, hún þyrfti aðeins að líta vel út á mynd. Tíska, förðun 

og hárgreiðsla auka líkur á því að falla undir „skvísuna“. Sem félagsleg fyrirmynd stuðlar 

„skvísan“ að litlu öðru en yfirborðslegri ásýnd og hún er rænd persónuleika. Hún er gerð 

einungis að kynferðislegu sjónarspili eða kynlífshlut. Dryer segir að þessi flokkur sé 

mikilvægur þegar kemur að uppbyggingu ímyndar stjörnunnar en við ættum ekki að rugla 

henni saman við persónuformgerð eða týpu.
67

 Allir séu á vissan hátt „skvísa“, bæði menn og 

konur. Leikarar eiga t.d. allir „skvísu“-ljósmyndir af sér, þar sem þessum útlitskröfum er 

fylgt, en aðeins fáir séu líka þessar týpur sem persónuleikar. Klapp nefnir tvær leikkonur sem 

falla í þann hóp, bæði útlitslega- og „týpu“-lega, en þær eru Marilyn Monroe og Jane 

                                                 

66 William J. Mann, bls. xxiii. 
67 Richard Dyer, Stars, bls. 50. 

Fonda.
68

 Þar sem þetta er eini hópurinn af þessum þremur ráðandi hópum formgerða að mati 

Klapp þá er Katharine Hepburn augljóslega ekki hluti af þeim og er í raun andstæða lýsinga 

„skvísunnar“. Hún hafði sterkan persónuleika en einblíndi lítið í þessa yfirborðslega hluti og 

það að líta alltaf óaðfinnanlega út vera tímasóun. Hún var metnaðarfull í starfi sínu og hafði 

lítinn áhuga á því að vera einhvert kynferðislegt sjónarspil.
69

 

Klapp nefnir einnig nokkrar aðrar týpur sem eru frábrugðnar þrem ríkjandi 

flokkunum. Hann telur flestar stjörnur vera tákn fyrir ráðandi gildi í samfélaginu en aðeins 

með því að staðfesta þau gildi sem eru ráðandi í hetju-týpunum og fordæma önnur gildi sem 

finnast í utanveltu og „illmennis“- (e.villain) týpunum. Hann segir hinsvegar að til séu fleiri 

týpur sem lýsa óánægju sinni yfir eða hafna ríkjandi gildum en tilheyra þó samt samþykktum 

hópum samfélagsins og komast upp með það. Þær týpur sem hann nefnir eru 

„uppreisnarseggurinn“ (e. the rebel) og „sjálfstæða konan“ (e. the independent woman).
70

 

Eins og var áður nefnt þá geta stjörnur flokkast undir fleiri en einn flokk. Klapp flokkaði 

Hepburn m.a. einnig undir sjálfstæðu konuna ásamt leikkonunum Barbara Stanwyck, Joan 

Crawford og fleirum. Þessi hópur stendur, eins og nefnt hefur verið áður, á móti ríkjandi 

gildum þriggja aðalformgerða samfélagsins að mati Klapp, mun meira en 

uppreisnarseggurinn gerir, sem verður ekki farið nánar út í. Dyer ræðir líka kenningar Molly 

Haskell í framhaldi af kenningum Klapp, en hún skipti sjálfstæðu konunni í tvennt: 

ofurkvenmanninn (e. superfemale) og ofurkonuna (e. superwoman). 

Ofurkvenmaðurinn er, þrátt fyrir það að vera afar kvenleg og mikil daðurdós, of 

metnaðarfull og greind til að passa í ríkjandi hópana, enda var „skvísunni“ ekki lýst svoleiðis. 

Hún getur ómögulega verið þæg og fallið inn í það hlutverk sem samfélagið ætlast til af 

henni. Ofurkonan hinsvegar, flokkur sem Hepburn passar fullkomlega í, er kona mjög greind 

og með mikið ímyndunarafl, sem í staðinn fyrir að nýta kvenleika sinn sér til framdráttar eins 

og ofurkvenmaðurinn gerir, tekur upp karllega eiginleika til þess að geta notið forréttinda 

karlsmannsins. Dyer segir þessa flokkun Haskell vera aðeins dæmi um greinarmuninn en sem 

mætti þó aðeins vinna betur í. Er þetta bara spurning um muninn á milli hlutverka innan og 

utan hópsins? Eru einhver einkennandi mynstur í uppbyggingu á framsetningu þessarra 

tveggja gerða sjálfstæðu konunnar? Eru þessar stjörnur með einhverskonar einkennandi 

líkamlega eiginleika, frammistöðu í kvikmyndum, klæðaburð eða framkomu? Þessa spyr 

Dyer sig skiljanlega og það má segja að út frá greiningu á týpu Katharine Hepburn að það 

                                                 

68 Richard Dyer, Stars, bls. 50-51. 
69 Gary Carey, bls. 51. 

passi. Hún hefur tvímælalaust öll þessi einkenni að bera, t.d. sterkbyggðan og 

„karlmannlegri“ líkamsburð, klæðaburð og framkomu. Hún er þessi vitsmunalega og „aðals“-

týpa. 

Ef við einbeitum okkur að hópnum sem Hepburn tilheyrir, ofurkonunni, þá talar Dyer 

um að hún veki upp flókin vandamál eða spurningar. Því hvað er það raunverulega sem gerist 

þegar konur taka upp karlleg einkenni? Það mætti færa rök fyrir því að einkenni persónuleika 

séu ekki kynbundin. Árásargirni er t.d. ekki meðfædd karlmönnum eða ljúfmennska 

kvenmönnum, en af einhverjum menningar- og sögulegum ástæðum þá eru tiltekin einkenni 

tengd öðru kyninu frekar en hinu og sem afleiðing þess, þá þurfa konur og karlar að viðhalda 

tengslum á milli mismunandi persónueinkenna kynjanna. Það þýðir að ef reynt er að breyta 

þessu fyrirkomulagi, s.s. reynt að brjóta múrinn sem myndast hefur á milli kynjanna og 

tileinka sér einkenni sem tengd eru við gagnstæða kynið, þá þarf það að vera spurning um 

samningagerð, þ.e. það þarf að finna leið til þess að gera það til þess losa fólk frá stöðluðum 

hugmyndum um kynhlutverk og á sama tíma ekki algjörlega skaða sjálfsmynd þess. Dyer 

segir þetta vera það sem Molly Haskell sérstaklega dáðist að í fari Hepburn. Hepburn lék í 

alls níu kvikmyndum með Spencer Tracey, unnusta sínum til margra ára, en þau voru eitt 

þekktasta og dáðasta stjörnupar í sögu Hollywood. Haskell talar um Tracy gat verið 

niðurlægður af henni en samt komist yfir það án þess að tapa egóinu. Einnig gat Hepurn verið 

honum undirgefin án þess að tapa eigin sjálfsmynd og sjálfstæði.
71

 

Molly Haskell, ásamt Dyer, benda svo á að til „sjálfstæðu konunnar“ teljast stjörnur 

sem oftast eru bendlaðar við hið óvenjulega. Marlene Dietrich, Bette Davis og Katharine 

Hepburn voru allar konur af efri stétt, greindar og aðalskonur. Haskell telur þetta veikja 

pólitískt vægi þeirra, en Dyer er ósammála því. Allar stjörnur eru á einn eða annan hátt 

sérstakar, alveg eins og þær eru allar ósköp venjulegar á sama tíma. Venjulega „girl next 

door“-stjarnan, t.d. Betty Grable eða Doris Day, eru síður einkennandi fyrir stjörnufyrirbærið 

en þær óvenjulegu líkt og Hepburn. Það er vert að vita að aðrar óvenjulegar stjörnur, eins 

Barbara Stanwyck og Claire Trevos, höfðu ekki ímynd greindu konunnar og voru ekki af 

hástétt, en voru samt flokkaðar í sama flokk.
72

5. kafli: Strákastelpan  

 

Kvikmyndir hafa lengi innihaldið strákastelpur í aðal- eða aukahlutverkum. Þekkt dæmi eru 

t.d. persónan Scout Finch í kvikmyndinni To Kill a Mockingbird (1962, Robert Mulligan) 

eftir samnefndri bók, A League of Their Own (1992, Penny Marshall) sem fjallaði um 

kvenkyns hafnaboltalið, persóna Angelina Jolie í Girl Interrupted (1999, James Mangold), 

prinsessan Merida í Disney-teiknimyndinni Brave (2012, Mark Andrews, Brenda Chapman), 

hin unga Arya Stark í þáttaröðinni Game of Thrones (2011- David Benioff) og síðast en ekki 

síst Katharine Hepburn sem Jo March í kvikmyndinni Little Women. 

Í bókinni Tomboys: A Literary and Cultural History eftir Michelle Ann Abate, segir 

frá uppruna hugtaksins strákastelpa. Á nítjándu öldinni í Bandaríkjunum fór þessi formgerð 

ungra stúlkna fyrst að myndast og varð einnig að föstum lið í bókmenntum þar í landi. 

Strákastelpan varð ein af vinsælustu söguhetjum bókmennta og voru gefnar út bækur eins og 

Gypsy Breynton árið 1866 og What Katy Did árið 1872. Þegar leið á tuttugustu öldina dró 

ekki úr áhuga og myndun á strákastelpum og voru það breytingar á félagslegum, pólitískum 

og efnislegum þáttum í þjóðfélaginu sem auðveldaði útbreiðslu á þessari gerð stúlkna. Þegar 

leið að lokum fyrri heimstyrjaldarinnar voru konur farnar að gera ýmislegt sem aðeins 

karlmenn gerðu fram að því, eins og að kjósa, reykja, drekka áfengi og vinna úti til þess að 

sjá fyrir fjölskyldum sínum.
73

 En á fyrstu áratugum tuttugustu aldarinnar jafngilti kvenleiki 

hjá milli- og hástéttarkonum ennþá að mestu leyti viðkvæmni. Líkamlegur og andlegur 

styrkur, þróttur og tilfinningalegt hugrekki þóttu ekki kvenlegir kostir. Þessi hugmyndafræði 

fór þó að breytast æ meira um miðja öldina með auknum efnahagslegum óstöðugleika og 

efldist þá staða konunnar. Konan þurfti að fara út á vinnumarkaðinn og taka þátt í fjármálum 

fjölskyldunnar og þar að leiðandi að vera hraust og vinnufær. 

Þó að viðleitni fyrstu femínista væri almennt talin takmarkast við fullorðnar konur þá 

var í henni einnig skírskotun til stúlkubarna. Í Tomboys kemur fram að að það liggi rauður 

þráður í gegnum flestar skáldsögur í Bandaríkjunum um miðja tuttugustu öld, sem sýnir fram 

á að ungar stúlkur voru jafn móttækilegar fyrir karlmiðaðri kúgun og fullorðnar konur.
74

 

Stúlkum var neitað um ást, athygli og helstu lífsnauðsynjar af karlkyns ættingja, 

forráðamanni eða vini. Karlmönnum átti að hafa mistekist að sjá fyrir konum sínum í 

raunveruleikanum. Ólíkt því sem kom fram í þessum skáldsögum þá voru það feministar 

þessa tíma, sem héldu því fram að ungar stúlkur þyrftu að vera tilbúnar að framkvæma þessa 

hluti sjálfar, en ekki vera háðar því að karlmaðurinn færði þeim þá.
75

 Eins og hefur komið 

fram þá var Kit Hepburn, móðir Katharine Hepburn, mikill femínisti og m.a. stuðningskona 

kvenréttinda og getnaðarvarna. Frjálslegar og ókynbundnar uppeldisaðferðir foreldra 

Katharine hafa augljóslega mótað hennar frjálslega hugarfar og sýn á flesta hluti. Foreldrar 

hennar tileinkaðu sér þær uppeldisaðferðir sem koma fram í bók Abate. Þrátt fyrir að hafa 

ekki skort ást frá föður sínum þá áttu börnin að geta séð um sig sjálf og vera háð öðrum um 

hjálparhönd á erfiðum tímum. 

Þrátt fyrir þetta var Katharine mjög ólík móður sinni á marga vegu. Hún átti að hafa 

erft margar af femínismahugsjónum móður sinnar, eins og sjálfstæði, öryggi til þess að vera 

hún sjálf og segja hug sinn. En þrátt fyrir það, þá var hún alltaf pabbastelpa og leit upp til 

hans og bræðra sinna og þ.a.l. kaus að líkjast þeim á alla vegu. Hún fylgdi ekki alltaf 

hugmyndum móður sinnar um jafnrétti kynjanna þrátt fyrir að maður hefði haldið annað. Hún 

átti, ásamt föður sínum, að fylgja hugmyndum móður sinnar á vitsmunalegan hátt, en var ekki 

endilega tilfinningalega trú þeim ef svo má orði komast. Þrátt fyrir að hafa aldrei verið 

endilega háð karlmönnum til þess að sjá um sig, þá velti hún sér aldrei mikið upp úr þessum 

málefnum. Katharine átti að hafa haft þá skoðun, að á meðan karlmaðurinn væri fjarlægur, 

eins og hún eyddi stórum hluta ævi sinnar, þá ætti konan að geta tekið allar sínar ákvarðanir 

sjálf. En ef hann væri á staðnum þá ætti æðsta valdið að liggja í hans höndum.
76  

Menn vita 

vel að það eru þeir sem ráða og það er í lagi mín vegna. Ég hef ekki haft tíma til þess að 

hugsa um hvort ég sé femínisti eða ekki en ég býst við að ég sé það ekki, sagði hún eitt sinn.
 

77 78
 Það má segja að það sé afar sterk mótsögn í því hvernig Hepburn annars vegar leit út og 

hagaði sér í daglegu lífi og svo hins vegar skoðunum hennar. Á yfirborðinu leit hún út fyrir 

að vera sannur femínisti en eins og má sjá, þá var hún það ekki af öllu hjarta. Hún sagðist 

hafa lifað sínu lífi sem karlmaður.
79

 Hún hafði frægð og mikil völd, völd sem var ekki 

sjálfgefið fyrir konur að hafa á þeim tíma og gerði það henni mögulegt að taka sínar eigin 

ákvarðanir og gera það sem henni hentaði. 

William J. Mann kemur með athyglisverðar hugmyndir um kynferði hennar í ævisögu 

hennar, Kate: The Woman Who Was Katharine Hepburn. Frá unga aldri kaus hún að haga 

                                                 

75 Sama rit, bls. 4-5. 
76 William J. Mann, bls. 45-46. 

 28 

sínu lífi eins og gagnkynhneigður karlmaður, ekki bara hvað varðar forréttindi karlmannsins, 

heldur hvernig hann sér, skynjar og sjálft samband hans við heiminn í kring.
80

 Í bókinni 

kemur fram að hún hafi alltaf talið sig vera aðskilda öðrum konum eða vera allt önnur tegund 

af veru.
81

 Það sjónarhorn útskýrir mjög margt og það hvers vegna hún fylgdi ekki 

sjónarmiðum móður sinnar að fullu. Það útskýrir bilið á mili hennar og 

kvenréttindahreyfingar áttunda áratugarins, hreyfingar sem móðir hennar hafði tekið mikinn 

þátt í sex áratugum áður. Hún átti að hafa sagt í viðtali við fréttamanninn Dick Cavett að 

konur gætu ekki fengið allt, maður þyrfti að velja.
82

 En femínistar berjast fyrir jöfnum 

tækifærum fyrir konur þegar kemur að námi og starfi og telja að konur eigi ekki að þurfa að 

velja á milli. Orð hennar og skoðanir fóru í taugarnar á mörgum femínistum, þar sem hún 

hafði svo jákvæð áhrif á margt annað sem þær börðust fyrir. Fólk velti alltaf fyrir sér hvers 

vegna hennar stuðningur hennar við kvenréttindi væri svona takmarkaður og hvers vegna 

hennar skoðanir væru þannig að konur gætu ekki átt feril og fjölskyldu á sama tíma 

Í rauninni voru skoðanir hennar skoðanir karlmanns sem er í grundvallaratriðum eins 

og hún sá sig.
83

 Hún í rauninni sá sig ekki sem „frelsaða“ konu sem lifði eftir sínum eigin 

reglum en henni fannst hún vera frábrugðin því sem taldist vera eðlilegt og viðurkenndi í 

viðtalinu við Cavett að henni fyndist hún ekki eiga heima neins staðar.
84

 Þetta vekur upp 

spurningar sem ekki hafa verið ræddar beint í ævisögum um hana, enda ómögulegt að sanna, 

en það eru spurningar um hennar kynvitund. Þrátt fyrir það þá átti hún í ástarsamböndum við 

gagnkynhneigða karlmenn, eins og eiginmann sinn, Leland Howard , Howard Hughes og 

Spencer Tracy, en margir héldu því fram að hún hafi verið lesbísk eða tvíkynhneigð.
85

 

 

5.1 Helstu einkenni strákastelpunnar og áhrif hennar 

 

Flestir hafa sínar hugmyndir um hvað það er að vera strákastelpa. Þegar maður hugsar um 

slíka þá dettur manni fyrst í hug stelpa sem kýs að haga sér frekar eftir karllegum 

eiginleikum. Sú staðalímynd sem samfélagið hefur af henni eru t.d. að hún blóti mikið, stundi 

íþróttir sem eru frekar tengdar karlkyninu eins og fótbolta, hún telur sig vera „eina af 

strákunum“ og sýnir sjálfsöryggi. Hún gengur jafnvel í „strákalegum“ og víðum fötum og 

myndi ekki láta sjá sig í bleiku. Strákastelpur hafa verið tengdar við femínisma, taldar tákn 

um barnslega óhlýðni eða uppreisn og jafnvel undanfari samkynhneigðar. Hugtakið er þó 

huglægt en mismunandi er hvaða skilgreiningar fólk leggur í þýðingu þess, því fólk hefur 

mismunandi hugmyndir um hvað telst vera strákalega og stelpulega hegðun eins og kom fram 

í inngangi. 

Margar strákastelpur einkenndust af kynfræðilegri tvíræðni þegar að kom að útliti og 

framkomu. Líkamlegir eiginleikar þeirra geta verið einn þáttur í því, breiðar axlir Joan 

Crawford og Greta Garbo, stórgerðir andlitsdrættir Stanwyck og hæð Hepburn, sem var vel 

yfir meðallagi. Framkoma og klæðnaður geta verið stór þáttur líka. Ástæðan fyrir því að 

konur töldust til strákastelpna getur verið m.a. búningaleikur líkt og hjá kynskiptingum. Við 

sjáum t.d. lesbíska undirtóna í leik Gretu Garbo í myndinni Queen Christina (1933, Rouben 

Mamoulian) og hjá sjálfri Hepburn sem dulbýr sig sem strák í Sylva Scarlett. Dyer stingur 

upp á því að þetta geti að sjálfsögðu líka verið annað dæmi um kvikmyndaiðnaðinn sem er 

ófær um að takast á við konur og færir áhorfendum þá frekar flottar konur sem karla.
86

 Enn 

annað dæmi er t.d. kenningar Klapps og það takmarkaða pláss sem konur höfðu í hans 

formgerðaflokkun.
87

  

Hepburn vakti mikla athygli á sínum tíma fyrir sitt óvenjulega útlit og hegðun en í dag 

myndi fólk líklega ekki kippa sér mikið upp við slíka týpu Á þeim tíma sem Hepburn var sem 

þekktust, voru kvenstjörnur frægar fyrir glæsilega kjóla sína, kynþokka og kvenleika. 

Hepburn kaus hins vegar oftast þægindin fram yfir kvenleikann sem hefur tvímælalaust haft 

áhrif á aðrar konur sem vildu gera slíkt hið sama en voru hræddar við álit annarra. Nánast frá 

hennar fyrsta degi í Hollywood varð hún þekkt fyrir að ganga í buxum. Í dag eru þær hinn 

eðlilegasti klæðnaður fyrir bæði kyn en í þá daga voru þær taldar byltingakenndar fyrir konur.  

Sjálfstæðar konur virtust ógna milljónum atvinnulausra karlmanna sem höfðu misst völdin 

yfir lífi sínu og fjölskyldum. 
88

 Tískan er oft talin hin fullkomna leið til þess að ráðskast með 

huga fólks því að hún er svo yfirborðskennd.
89

 Hinsvegar hafa stjörnur einnig gegnt því 

hlutverki að búa til ákveðna fegurðarstaðla, til þess hjálpa fólki með ólík útlitseinkenni að 

finna sína styrkleika. Ýmsar útgáfur af fegurðarstöðlum hafa greinilega það markmið að móta 

mismunandi „norm“. Tískan verður í kjölfar þess mun minna yfirborðskennd og mun 

smávægilegra fyrirbæri en hún virðist. Séð í þessu samhengi, þá eru breytingar á stíl fólks á 

sama tíma breytingar á félagslegri merkingu. Með því er átt við að þegar stjörnur eru 

„öðruvísi“ á einhvern hátt þá hafa þær áhrif á aðra einstaklinga sem eru eins og þær, og sem 

geta þá þ.a.l. tengt sig við þær.
90

    

 

6. kafli: Jimmy 

 

Augljóst er út frá lýsingum á persónu og æsku Katharine Hepburn að hún var sannkölluð 

strákastelpa í húð og hár. Af þeim fjölda leikkvenna sem lýst var sem strákastelpum um 

miðjan fimmta áratuginn þar til snemma á þeim sjötta, var Hepburn sú allra þekktasta og 

áhrifamesta.
91

 Alla hennar ævi var henni lýst sem slíkri, enda alin þannig upp af fjölskyldu 

sinni, sem var talin óvenjulega frjálsleg miðað við aðrar á þessum tíma og af þeirra stétt. Eins 

og hefur komið fram kaus hún frá unga aldri að líta út og haga sér eftir staðalímynd 

karlkynsins frekar en kvenkynsins. Hún t.d. kaus að klæðast frekar buxum heldur en kjólum 

og klippti á sig drengjakoll á tímabili. Þessi strákslega hegðun hennar og útlit átti að hafa 

brugðið við fínum húsfreyjum í Hartfort þar sem hún ólst upp í æsku. Þar sem besti vinur 

hennar var eldri bróðir hennar Tom og með tvo yngri bræður til viðbótar, þá var það, að vera 

stelpa, heilmikil kvöl. Eins og Louisa May Alcott, höfundur Little Women, og söguhetjan Jo 

March, sem hún skapaði, þá þráði Hepburn að vera strákur. Hepburn fann þá upp á því 10 ára 

gömul að skapa „annað sjálf“ og nefndi sig Jimmy.
92

  

Hepburn var mun nánari föður sínum en móður. Frá honum átti hún að hafa erft 

sjálfselskuna sem lýsti sér á þann hátt að hún hafði alltaf þörf fyrir að vera á toppnum, að 

vera best í öllu.
93

 Helsta heilræðið sem faðir hennar átti að hafa gefið henni og systkinum 

hennar var að stunda líkamsþjálfun. Hann sagði það vera besta meðalið til þess að halda 

heilsu og hvatti hann börnin sín ávallt til þess að stunda hana reglulega og t.d. hlaupa, klifra í 

trjám, glíma, synda og spila tennis. Í ævisögu sinni Me: Stories of My Life, talar Katharine 

Hepburn um að hún hafi nýlega staðið á höndum og hafi svo farið að velta fyrir sér hversu 

óvenjulegt það hlyti að vera fyrir konu á hennar aldri, en hún skrifaði bókina 87 ára gömul.
94 

Í bók William J. Mann segir hann að hún hafi á vissan hátt þráð athygli allt sitt líf og 

viljað að allir sæju sig. Hún þráði athygli föður síns í þessum leikjum, hún naut þess að vera 

miðpunktur athyglinnar í afmælisveislum sínum og þeirrar athygli sem hún fékk seinna þegar 

hún var á forsíðum tímarita á ferli sínum. Hún sagðist ekki skilja sjálf þessa sýniþörf sem hún 

hafði, þar sem hún sagði sig vera mjög feimna, en hlédrægnin átti aðeins að vera hluti af 

ímynd sem hún vildi að aðrir hefðu af henni. Hún gat verið feimin og hlédræg á meðal 

almennings en átti sér hlið sem hafði þörf fyrir sýndarmennsku og athygli samhliða því. Sú 

hlið var alltaf til staðar frá byrjun og var ávallt hennar drifkraftur.
95

 

Vaxandi efasemdir um hefðbundin kynhlutverk ollu það að foreldrar fóru að 

endurhugsa aðferðir sínar við uppeldi barna sinna, sérstaklega ungra stúlkna. Foreldrar fóru 

að innræta dætrum sínum einkenni sem tengd eru femínisma, s.s. öryggi, sjálfstæði og 

einstaklingseðli.
96

 Það var ekki fyrr en snemma á tuttugustu öldinni með auknum uppgangi 

femínismans, að ungar stúlkur og konur gátu farið að bjóða hefðbundnum kynhlutverkum 

birginn. Adrei höfðu jafnmargar konur tekið þátt í íþróttum sem áður voru aðeins stundaðar 

af gagnstæða kyninu. Þær lögðu ekki lengur bara stund á íþróttir sem taldar voru aðeins fyrir 

konur, s.s. sund, fimleika eða að vera klappstýrur, heldur stofnuðu ruðnings- og lacrosse-lið 

kvenna og unnu sér rétt til þess að keppa í fótbolta- og körfuboltakeppnum í háskólum sem 

áður voru aðeins leyfðar karlmönnum.
97

 

Foreldrar Hepburn tileinkuðu sér þessar nýju uppeldisaðferðir. Systkinin voru alltaf 

að berjast um athygli föður síns en það var ekki auðvelt. Þú þurftir að vera mjög góður í 

einhverju. Katharine þurfti að berjast við eldri bróður, sem hún leit mjög upp til, og fjögur 

yngri systkini. Allt var keppni á Hepburn-heimilinu og var ætlast til þess að hver 

fjölskyldumeðlimur hefði sitt „stóra móment“ í lífinu, hvort sem það var í t.d. íþróttum eða á 

starfsferli. Bob Hepburn, bróðir hennar, átti eitt sinn að hafa sagt að Katharine hefði aldrei 

litið á sig sem stelpu. Sú litla athugasemd er lykillinn að því að skilja líf hennar í heild sinni. 

Strákar, og afrek þeirra, og íþróttir voru það sem faðir hennar lofaði alltaf og hún gerði allt til 

þess að vekja hrifningu hans. Hún hélt í ákveðna karllega þætti nánast eins og fæðingarrétt. 

Strákar höfðu frelsi og að vera Jimmy gaf henni frelsi til þess að flýja allt annað.
98

Lokaorð 

 

Hepburn er fullkomið dæmi um persónu sem neitaði að fylgja samfélagslega samþykktum 

viðmiðum og því tilvalið að fjalla um þessa ástsælu leikkonu og hennar glæsta feril. Margir 

eiga það til að upplifa óánægju og óöryggi með eigið útlit þegar fólk reynir að bera sig saman 

við ráðandi formgerðir í samfélaginu líkt og þær sem Orrin E. Klapp nefndi. Sem dæmi fyrir 

ráðandi formgerðir í nútímasamfélagi væri hægt að nefna t.d. forsíðumódel á tímaritum. Þar 

bregður oft svipuð útlitseinkenni fyrir, t.d. hávaxinn og grannvaxinn líkami. Falli maður ekki 

í þann hóp þá á fólk til að líða illa með eigin líkamsmynd. Líkamsmynd á til að mótast að 

miklu leyti út frá menningar- og félagslegum áhrifum og er það samfélagið sem sem við 

búum í sem sem gefur okkur upplýsingar um hvaða útlit telst aðlaðandi.  

Það er því jákvætt fyrir einstaklinga að geta borið sig saman við aðra sem hafa t.d. 

náð langt á framabraut og hafa verið óhræddir við að vera þeir sjálfir þrátt fyrir að hafa ekki 

uppfyllt þessi útlitseinkenni, líkt og Hepburn. Katharine Hepburn var strákastelpa og þar með 

talin öðruvísi vegna þeirrar staðalímyndar sem fylgir þeirri formgerð kvenna og stöðluðum 

hugmyndum um kynhlutverkin. Hún var stimpluð sem bæði femínisti og samkynhneigð, þrátt 

fyrir að það hafi aldrei verið sannað. Hún þótti einnig undarleg og karlmannleg í útliti en 

aðeins vegna þess að hún fylgdi ekki ríkjandi gildum og viðhorfum. Stjörnur hafa óneitanlega 

mikil áhrif á samfélagið og fólk innan þess og áhrif Hepburn á komandi kynslóðir ungra 

stúlkna eru ótvíræð.           

 Það sem gerði Hepburn svona fullkomna fyrir hlutverk sitt í The Warriors Husband 

var það sama og olli því að hún sló í gegn fyrir t.d. Little Women, Stage Door, The 

Philadelphia Story, The African Queen. Hún lék sig sjálfa! Í þessum hlutverkum var hún að 

leyfa Jimmy, strákastelpunni að leika lausri. Þessi hlutverk hentuðu hennar persónuleika. 

Hepburn var ekki þekkt fyrir að búa yfir þeim eiginleika að geta leikið alls konar ólíkar 

persónur í kvikmyndum, sem er hentugur eiginleiki fyrir leikara. Þau hlutverk í kvikmyndum 

hennar sem hún fékk mest lof fyrir, voru þau sem líktust hennar raunverulegu persónu.

